
420. fundur Framkvæmdanefndar búvörusamninga var haldinn 28. desember 2016 kl. 

13:00 í fundarsal á 6. hæð í atvinnuvega- og nýsköpunarráðuneytinu. 

 

Þessir sátu fundinn: 

Ólafur Friðriksson, formaður, Sigurður Eyþórsson frkvstj. BÍ, Gunnar Þorgeirsson SG og Arnar 

Freyr Einarsson hagfræðingur í ANR. Í síma voru Þórarinn Pétursson formaður LS, Sigurgeir 

Sindri Sigurgeirsson formaður BÍ og Arnar Árnason formaður LK. Þórhallur Arason var 

fjarverandi. Þá var mættur Jón Baldur Lorange framkvæmdarstjóri búnaðarstofu 

Matvælastofnunar. 

Fundargerð ritaði Rebekka Hilmarsdóttir ANR.  

 

Þetta var gert: 

1. Lögð var fram fundargerð 419. Samþykkt án athugasemda.  

 

2. Lögð fyrir drög að reglugerð um almennan stuðning við landbúnað. Nefndinni voru 

kynntar þær athugasemdir sem bárust ráðuneytinu og helstu breytingar sem gerðar voru 

frá því nefndinni voru kynnt drögin 6. desember 2016. Drög reglugerðarinnar voru 

staðfest af hálfu nefndarinnar með fyrirvara um að einhverjar breytingar á reglugerðinni 

kunni að vera nauðsynlegar þegar reynsla er komin á beitingu hennar. Nefndarmenn 

þökkuðu þeim Rebekku Hilmarsdóttur, Sigurði Eyþórssyni og Jóni Baldri Lorange 

sérstaklega fyrir þeirra vinnu við undirbúning reglugerða sem settar voru í tengslum við 

búvörusamningana. 

 

3. Tekið var fyrir erindi Samstarfsnefndar SAM og BÍ dags. 21. desember 2016 en erindið 

tengist bréfi SAM dags. 13. desember 2016 um ráðstöfun mjólkur vegna verðlagsárana 

2015-2016 sem tekið var fyrir á 419. fundi framkvæmdanefndar og nefndin sendi 

Samstarfsnefnd SAM og BÍ til umfjöllunar. Samkvæmt bréfi Samstarfsnefndarinnar er 

óskað eftir heimild nefndarinnar til að nýta 6 milljónir lítra, af umframmjólk ársins 2016 

til birgðaaukningar, en frekari ráðstafanir vegna umframmjólkur verðlagsársins 2016 

verði ákveðnar þegar endanlegar tölur um umframmjólk liggja fyrir við mjólkuruppgjör í 

mars 2017. Nefndin staðfesti tillögu samstarfsnefndar SAM og BÍ.  

 

4. Önnur mál. Ekki voru önnur mál á dagskrá en rætt um að næsti fundur nefndarinnar yrði 

að lokinni fundarferð Bændasamtaka Íslands dagana 9.-11. janúar nk.  

 

Fleira ekki gert, fundi slitið. 


